
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিত্রা






শূন্য গগন নীল নির্ম্মল,

নাহি রবিশশী গ্রহমণ্ডল,

না বহে পবন, নাহি কোলাহল,
বাজিছে নীরব বীণা,

অচল আলােকে রয়েছ দাঁড়ায়ে,

কিরণ-বসন অঙ্গ জড়ায়ে

চরণের তলে পড়িছে গড়ায়ে
ছড়ায়ে বিবিধভঙ্গে।

গন্ধ তােমার ঘিরে চারিধার,

উড়িছে আকুল কুন্তলভার,

নিখিল গগন কাঁপিছে তােমার
পরশ-রস-তরঙ্গে।

হাসিমাখা তব আনত দৃষ্টি

আমারে করিছে নূতন সৃষ্টি,

অঙ্গে অঙ্গে অমৃত-বৃষ্টি
বরষি’ করুণাভরে।

নিবিড় গভীর প্রেম আনন্দ

বাহুবন্ধনে করেছে বন্ধ,

মুগ্ধ নয়ন হয়েছে অন্ধ
অশ্রু বাষ্প থরে।

নাহিক অর্থ, নাহিক তত্ত্ব,

নাহিক মিথ্যা, নাহিক সত্য,

